MINUTI  


KAMRA TAD-DEPUTATI


L-ERBATAX-IL PARLAMENT


KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA


LAQGĦA NRU 21


It-Tnejn, 6 ta’ Ottubru 2025

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Parlament, il-Belt Valletta, fis-1.07 p.m.  

L-Onor. Ian Borg, Deputat Prim Ministru u Ministru għall-Affarijiet Barranin u t-Turiżmu, President tal-Kumitat, ippresieda.


PREŻENTI

L-Onor. Omar Farrugia, Segretarju Parlamentari għax-Xogħlijiet Pubbliċi, l-Onor Stanley Zammit, l-Onor. Ryan Callus (sostitut tal-Onor. Darren Carabott), u l-Onor. Edward Zammit Lewis (sostitut tal-Onor. Glenn Bedingfield, Segretarju Parlamentari għall-Indafa Pubblika), kienu preżenti.


MINUTI

Il-Minuti ta’ Laqgħat Nri 19 u 20, li saru fl-4 ta’ Ġunju 2025 u fis-16 ta’ Settembru 2025 rispettivament, ġew ikkonfermati. 


KORRISPONDENZA

Email, datata 17 ta’ Settembru 2025, mibgħuta mill-Uffiċċju Nazzjonali tal-Verifika, b’risposta għal talba li saret fil-laqgħa preċedenti, li tinkludi d-dokument Lands Authority - Evaluation of Fortel Services Limited’s Waiver Request 25 March 2019” imħejji minn Grant Thornton,  u d-dokument imħejji minn Forward Architects fuq talba tal-NAO. (Dok. 71); u

Email, datata 6 ta’ Ottubru 2025, mibgħuta mingħand Dr Louis Degabriele, għan-nom ta’ Fortina Group, li tinkludi ittra ffirmata minnu stess u dokument datat 6 ta’ Ottubru 2025, intitolat Representations by Fortina Group regarding the National Audit Office Report entitled The Government's Rescission of Restrictions on the site of the Fortina Hotel” dated 15 September 2025. (Dok. 72)




KONTINWAZZJONI TAD-DISKUSSJONI DWAR IL-KUNDIZZJONIJIET APPLIKABBLI GĦAT-TRASFERIMENT TA’ PROPRJETÀ LIL FORTINA DEVELOPMENTS LTD

Minbarra l-Membri tal-Kumitat ħadu sehem fid-diskussjoni s-Sur Charles Deguara, Awditur Ġenerali, is-Sur Noel Camilleri, Deputat Awditur Ġenerali, is-Sur Keith Mercieca, Assistent Awditur Ġenerali, u s-Sur Robert Vella, Kap Eżekuttiv tal-Awtorità tal-Artijiet.

Fis-2.31 p.m. il-Kumitat ġie sospiż biex il-Membri tal-Oppożizzjoni jkunu jistgħu jiddeliberaw.

Meta l-Kumitat irriżuma fit-3.05 p.m. il-President ippropona dawn ir-rakkomandazzjonijiet:

1. Illi quddiem dan il-Kumitat hemm rapport dwar art li kienet trasferita ai termini tal-Artikolu 31(c) tal-Att dwar l-Artijiet tal-Gvern, jiġifieri bis-saħħa ta’ “riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment”;
1. Illi dan it-trasferiment kien sar wara li l-Awtorità tal-Artijiet ħejjiet stimi bl-għajnuna ta’ tliet periti ai termini tal-Artikolu 79 tal-Kap. 573 tal-Liġijiet ta’ Malta;
1. Illi peress li dan il-Kumitat għandu f’idejh rapport post factum tal-Uffiċċju Nazzjonali tal-Verifika li fih jirriferi għal valuri li huma differenti minn dawk indikati fil-kuntratt tat-trasferiment;
1. Illi minkejja li l-istimi addizzjonali ‘teknikament’ ma jiswewx ai fini tal-Artikolu 79 tal-Kap. 573 li jirrikjedi b’mod tassattiv, tramite s-subartikolu (4) li l-valur għandu jitħejja minn “...tliet periti magħżula mill-awtorità kompetenti għandu dejjem isir meta l-art li tkun sejra tiġi trasferita mill-awtorità kompetenti jkollha valur li jaqbeż erba’ mitt elf ewro (€400,000)”, dan il-Kumitat xorta waħda jħoss li l-Awtorità tal-Artijiet għandha tagħti widen minnufih għall-kontenut tal-istimi addizzjonali u tirrapporta lura lil dan il-Kumitat; u
1. In fine, dan il-Kumitat qed jitlob lill-Awtorità tal-Artijiet tikkunsidra r-rievalwazzjoni skond Kap. 573, u tirrapporta bl-ewwel aċċertamenti fi żmien xahrejn mil-lum.

Il-Kumitat qabel unanimament ma’ dawn ir-rakkomandazzjonijiet. 

Fit-3.07 p.m. il-Kumitat aġġorna.

